Հ Ի Մ Ն Ա Վ Ո Ր ՈՒ Մ

«Հայաստանի Հանրապետության կառավարության 2008 թվականի հունվարի 25-ի N 49-Ն որոշման մեջ լրացումներ և փոփոխություն կատարելու մասին» ՀՀ կառավարության որոշման նախագծի ընդունման 
1. Իրավական ակտի անհրաժեշտությունը 
«Հայաստանի Հանրապետության կառավարության 2008 թվականի հունվարի 25-ի N 49-Ն որոշման մեջ լրացումներ և փոփոխություն կատարելու մասին» ՀՀ կառավարության որոշման նախագծի ընդունման անհրաժեշտությունը պայմանավորված է աշխարհում Էբոլա վիրուսով հարուցված հիվանդության լարված իրավիճակից, ինչպես նաև Առողջապահության համաշխարհային կազմակերպության առաջարկություններից: 
Աֆրիկական մայրցամաքի մի շարք երկրներում համաճարակային իրավիճակը պայմանավորված էբոլա վիրուսով հարուցված հիվանդությամբ խիստ լարված է: Հիվանդությամբ արդեն վարակվել են տասը հազարից ավելի մարդ և մահացել գրեթե 5000-ը: Վիրուսի զոհ են դարձել նաև Էբոլա վիրուսով հարուցված հիվանդությամբ անապահով աֆրիկական երկրներում իրենց մասնագիտական պարտքը կատարող բժիշկներ:

Առողջապահության համաշխարհային կազմակերպությունը պարբերաբար, հիվանդության դիմակայման ուղղությամբ առաջարկում է նոր միջոցառումներ: Հայաստանում բազմաթիվ միջոցառումներ են կազմակերպվում  օտարերկրյա, այդ թվում՝ աֆրիկական երկների ներկայացուցիչների մասնակցությամբ, որը հիմք է Հայաստանի Հանրապետության իշխանությունների համար առավել մեծ ուշադրություն դարձնելու արտաքին, այդ թվում՝ առողջապահության ոլորտում, սպառնալիքների կանխարգելմանը, քանի որ Առողջապահության համաշխարհային կազմակերպության կողմից Էբոլա վիրուսով հարուցված հիվանդությունը գնահատվել է, որպես «հանրային առողջապահության ոլորտում միջազգային նշանակության արտակարգ իրավիճակ»:

Համաձայն Առողջապահության համաշխարհային կազմակերպության տվյալների համաճարակային իրավիճակը նաև լարված է պայմանավորված Մերձավոր արևելքի շնչառական համախտանիշով-CoV, որի զոհ են դարձել ավելի քան 500 մարդ: Հիվանդության վարակի աղբյուրի և փոխանցման մեխանիզմների մասին դեռևս հստակ տեղեկություններ հանրությանը հայտնի չեն, որն իր հերթին դժվարացնում է հիվանդության դեմ պայքարի միջոցառումների կազմակերպումը և իրականացումը:
2. Ընթացիկ իրավիճակը և խնդիրները
Սկսած 1970 թվականներից անհավանական արագությամբ արձանագրվում են նոր հիվանդություններ՝ կազմելով տարին մեկ հիվանդությունից ավելի, որոնց 75% ունեն կենդանական ծագումնաբանություն, մոտ 40 հիվանդություն անհայտ էին մեկ սերունդ առաջ: Աշխարհում ի հայտ եկող նոր հիվանդություններին (Մերձավոր արևելքի շնչառական համախտանիշ, ատիպիկ թոքաբորբ, նոր լոգոտիպով հարուցված գրիպ, վիրուսային տենդեր` Էբոլա, Լասս, Մարբուրգ  և այլն) դիմակայելու համար համաշխարհային հանրությունը դեռևս չի ստեղծել արձագանքման բավարար և արդյունավետ կարողություններ: Հայաստանը ևս ապահովագրված չէ դրանց ներթափանցումից` հաշվի առնելով բնակչության մեծ տեղաշարժը, միջպետական զարգացող հարաբերությունները և այլն: Առանձին վարակիչ հիվանդությունների, մասնավորապես` բնական օջախային, բնական պահոցների դեմ և տարափոխիկ հիվանդությունների փոխանցողների դեմ տարվող պայքարի միջոցառումները: Վերջին տարիների ընթացքում աշխարհում տեղի ունեցած  կենսաբանական գործոններով պայմանավորված իրադարձությունները, որոնք գնահատվել են որպես հանրային առողջության ոլորտում միջազգային նշանակության արտակարգ իրավիճակ, նախանշել են միջազգային մակարդակով վտանգների կանխարգելման կառավարման համապարփակ մոտեցում և սույն փաստաթուղթը կարող է լինել գործիք, որի միջոցով հնարավորություն կընձեռվի հնարավորինս կանխելու բոլոր այն վարակները, որոնք կարող են երկիր ներթափանցել այն երկնրեի քաղաքացիների միջոցաով, որտեղ արձանագրվել է այս կամ այն վարակիչ հիվանդության բռնկում, համաճարակ կամ  դրանցով պայմանավորված արտակարգ իրավիճակ:  
3. Տվյալ բնագավառում իրականացվող քաղաքականությունը
Նշված հիմնախնդիրների կանոնակարգման նպատակով Հայաստանի Հանրապետության առողջապահության նախարարության կողմից մշակվել և սահմանված կարգով հաստատվել են մի շարք իրավական, նորմատիվ ակտեր՝
1) ՀՀ կառավարության 2010 թվականի օգոստոսի 26-ի «Միջազգային առողջապահական /բժշկասանիտարական/ կանոնների հարցերով ազգային համակարգող մարմնի և շահագրգիռ մարմինների համագործակցության մեխանիզմները և համակարգման ընթացակարգերը հաստատելու մասին»  1138-Ն որոշում, 

2) ՀՀ կառավարության 2012 թվականի հունիսի 22-ի «Նշանակված սահմանի անցման կետերում Կանոնների գործադրման և արտակարգ իրավիճակների ժամանակ գործողությունների ծրագիրը հաստատելու մասին» թիվ 777-Ն որոշում, 

3)  Հայաստանի Հանրապետության տարածքում և Հայաստանի Հանրապետությունից դուրս զբոսաշրջային խմբում վարակիչ հիվանդության, քիմիական, ճառագայթային ախտահարման կասկածելի կամ հաստատված դեպքի (այսուհետ` Դեպք) մասին փոխտեղեկավության և փոխհամագործակցության ապահովման «Ազգային համակարգող մարմնի և զբոսաշրջության ոլորտի պետական լիազոր մարմնի համագործակցության մեխանիզմներն ապահովող գործընթացները սահմանող» գործունեության ստանդարտ ընթացակարգ,

4) Օդանավում վարակիչ հիվանդության կասկածով, քիմիական, ճառագայթային ախտահարումով ուղևորի կամ հիվանդության փոխանցողների /միջատների/   հայտնաբերման ժամանակ հակահամաճարակային միջոցառումների կազմակերպման «Ազգային համակարգող մարմնի և Հայաստանի Հանրապետության կառավարությանն առընթեր քաղաքացիական ավիացիայի գլխավոր վարչության համագործակցության մեխանիզմներն ապահովող գործընթացները սահմանող» ստանդարտ ընթացակարգ,

5) Հայաստանի Հանրապետության պետական սահմանի անցման կետերում  կենսաբանական, քիմիական վտանգի ներուժ ունեցող սննդամթերքի հայտնաբերման ժամանակ «Ազգային համակարգող մարմնի և Հայաստանի Հանրապետության գյուղատնտեսության նախարարության սննդամթերքի անվտանգության պետական ծառայության համագործակցության մեխանիզմներն ապահովող գործընթացները սահմանող»   ստանդարտ ընթացակարգ,

6) ՀՀ կառավարության 2011 թվականի  փետրվարի 3-ի «Կոնտակտավորների հսկողության հետ կապված զբոսաշրջային օպերատորների և ավիաուղիների հետ կպի մեխանիզմների ապահովման կարգը հաստատելու մասին» թիվ 219-Ն որոշում,  
7) Հայաստանի Հանրապետության կառավարության 2005 թվականի նոյեմբերի 15-ի «Մարդու համար ախտածնության 1-4-րդ խմբերի միկրոօրգանիզմների ցանկը հաստատելու մասին» N 2121-Ն որոշում: 
4. Կարգավորման նպատակը և բնույթը

Հաշվի առնելով այն հանգամանքը, որ Հայաստանի Հանրապետության կառավարության 2008 թվականի հունվարի 25-ի N 49-Ն որոշման մեջ չեն ներառվել առաջարկվող հիվանդությունները, այդիսկ պատճառով առաջարկվող նախագծում ավելացվել են ներկայումս արդի համարվող հիվանդությունները, որը հնարավորություն կընձեռի ժամանակին կազմակերպելու և իրականացնելու անհրաժեշտ կանխարգելիչ միջոցառումներ:   
5. Նախագծի մշակման գործընթացում ներգրավված ինստիտուտները և անձիք

Սույն նախագծի մշակմանը մասնակցել են Հայաստանի Հանրապետության առողջապահության նախարարության հիվանդությունների վերահսկման և կանխարգելման ազգային կենտրոնի մասնագետները:

6. Իրավական ակտի կիրառման դեպքում ակնկալվող արդյունքը

Իրավական ակտի նախագծի ընդունման դեպքում կապահովվի համապարփակ մոտեցում, կենսաբանական վտանգների ժամանակ, հանրային առողջության ոլորտում արտակարգ իրավիճակների արձագանքման ժամանակ օտարերկրյա քաղաքացիների նկատմամբ, միջազգային մոտեցումների համաձայն, միջոցառումներ կազմակերպելուն և իրականացնելուն` կանխելով, Հայաստանի Հանրապետություն, մի շարք վարակիչ հիվանդությունների մուտքը: 
